
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԱՊՐԻԼԻ 3-Ի N 407-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 ----------------------------------------------------------------------------------------------------

Համաձայն Պետական ոչ առևտրային կազմակերպությունների մասին Հայաստանի Հանրապետության օրենքի ` Հայաստանի Հան-րապետության կառավարությունը որոշում է.



1. Հայաստանի Հանրապետության կառավարության 2003 թվականի ապրիլի 3-ի «Հատուկ կացարան» պետական ոչ առևտրային կազմակերպություն ստեղծելու մասին» N 407-Ն որոշման 3-րդ կետի երկրորդ պարբերության մեջ՝ 

1) տնօրինության բառից հետո լրացնել ք.Երևան, Մոլդովական 29/1 հասցեում գտնվող, բառերը, 
2) 310 թիվը փոխարինել 1112,3 թվով, 
3) 633335 թիվը փոխարինել 6641543,3 թվով, 
4) Հայաստանի Հանրապետության պետական գույքի կառավարման նախարարության բառերը փոխարինել Հայաստանի Հանրապետության կառավարությանն առընթեր պետական գույքի կառավարման վարչության բառերով:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

 
ՀՀ ՏԿՆ միգրացիոն պետական ծառայության պետ 

Գագիկ Եգանյան
ՀԻՄՆԱՎՈՐՈՒՄ

ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԱՊՐԻԼԻ 3-Ի N 407-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ԸՆԴՈՒՆՄԱՆ 
1. Անհրաժեշտությունը


Համաձայն ՀՀ կառավարության 2003 թվականի ապրիլի 3-ի «Հատուկ կացարան» պետական ոչ առևտրային կազմակերպություն ստեղծելու մասին» N 407-Ն որոշման 3-րդ կետի երկրորդ պարբերության` «Հատուկ կացարան» պետական հիմնարկի տնօրինության՝ 310 քառ. մետր տարածք ունեցող, 633335 դրամ հաշվեկշռային արժեքով շենքերը, շինությունները, պատմամշակութային նշանակության և նվազագույն աշխատավարձի 10000-ապատիկից ավելի արժողությամբ գույքն անժամկետ ու անհատույց օգտագործման իրավունքով ենթակա է ամրացման «Հատուկ կացարան» պետական ոչ առևտրային կազմակերպությանը՝ դրանց նպատակային նշանակությանը համապատասխան օգտագործման պայմանով՝ Հայաստանի Հանրապետության պետական գույքի կառավարման նախարարության հետ կնքվելիք պայմանագրերի հիման վրա:


Հատուկ կացարան ՊՈԱԿ-ը գործում է ՀՀ ՏԿՆ միգրացիոն պետական ծառայության ենթակայությամբ: Այն տեղակայված է ք.Երևան, Մոլդովական 29/1 հասցեում: Համաձայն Գեոդեզիայի և քարտեզագրության կենտրոն ՊՈԱԿ-ի չափագրման` Հատուկ կացարան ՊՈԱԿ-ը զբաղեցնում է նշված շենքի առաջին հարկի մի մասը` 263,85 քառ. մետր տարածքով:


 ՀՀ տարածքային կառավարման նախարարության Հանրակացարաններ         նախկին ՓԲԸ-ի 2007 թվականի դեկտեմբերի 20-ի № 11 արտահերթ նիստի արձանագրության պահանջներին համապատասխան` Հանրակացարաններ նախկին ՓԲԸ-ի տնօրինության տակ գտնվող նույն շենքի երկրորդ հարկն ամբողջությամբ` անհատույց, անժամկետ տրամադրվել է Հատուկ կացարան ՊՈԱԿ–ին, որը կազմում է 667.97 քառ.մ տարածք` ըստ Գեոդեզիայի և քարտեզագրության կենտրոն ՊՈԱԿ-ի չափագրման: 


Փաստորեն Հատուկ կացարան ՊՈԱԿ-ի տարածքը կազմում է ընդամենը 931,82 քառ. մետր, իսկ հաշվեկշռային արժեքը` 5563897  դրամ:

Հատուկ կացարան ՊՈԱԿ-ը դիմել է ՀՀ կառավարությանն առընթեր պետական գույքի կառավարման վարչություն` սահմանված կարգով վերոնշյալ տարածքները Հատուկ կացարան ՊՈԱԿ-ին ամրացման համար: ՀՀ ԿԱ պետական գույքի կառավարման վարությունն իր 2012 թվականի հունիսի 25-ի թիվ 01/22.23./3210 գրությամբ Հատուկ կացարան ՊՈԱԿ-ին հայտնել է, որ  համաձայն ՀՀ կառավարության 2003 թվականի ապրիլի 3-ի N 407-Ն որոշման` Հատուկ կացարան ՊՈԱԿ-ին պետք է տրամադրվի միայն «Հատուկ կացարան» պետական հիմնարկի տնօրինության 310 քառ. մետր մակերոսով տարածքը: Միաժամանակ հաշվի առնելով, որ վերը նշված որոշման մեջ նշված չէ անհատույց օգտագործման իրավունքով տրամադրվող  անշարժ գույքի հասցեն, իսկ մակերեսը չի համապատասխանում սեփականության իրավունքի վկայակա-նում նշված մակերեսին, ուստի բարձրացված խնդրին հնարավոր կլինի անդրադառնալ ՀՀ կառավարության 2003 թվականի ապրիլի 3-ի N 407-Ն որոշման մեջ համապատասխան փոփոխություններ կատարելուց հետո: 

Ելնելով վերոգրյալից մշակվել է ՀՀ կառավարության 2003 թվականի ապրիլի 3-ի N 407-Ն որոշման մեջ լրացում և փոփոխություններ կատարելու մասին ՀՀ կառավարության որոշման նախագիծը: 

Այնուհետև նախագիծը լրամշակվել է` հաշվի առնելով նախագծի վերաբերյալ ՀՀ կառավարությանն առընթեր պետական գույքի կառավարման վարչության դիտողությունները և առաջարկությունները տարածքի մակերեսների և հաշվեկշռային արժեքի հաշվարկը կատարվել է վարչության կողմից տրամադրված տվյալների հիման վրա:  

2. Տվյալ բնագավառում իրականացվող քաղաքականությունը


ՀՀ օրենսդրությամբ սահմանված կարգով ապահովել ՀՀ ՏԿՆ միգրացիոն պետական ծառայության ենթակայությամբ գործող Հատուկ կացարան ՊՈԱԿ-ի բնականոն գործունեությունը: 

3. Կարգավորման նպատակը և բնույթը


ՀՀ կառավարության 2003 թվականի ապրիլի 3-ի N 407-Ն որոշման մեջ լրացում և փոփոխություններ կատարելու եղանակով ամրագրել Հատուկ կացարան ՊՈԱԿ-ին ամրացման ենթակա տարածքի ճշգրիտ մակերեսը, հաշվե-կշռային արժեքը և հասցեն: 

Միաժամանակ առաջարկվել է նշել պետական գույքի կառավարման հարցերով լիազոր պետական մարմնի ճշգրիտ անունը` Հայաստանի Հանրապե-տության պետական գույքի կառավարման նախարարություն-ը փոխարինել Հայաստանի Հանրապետության կառավարությանն առընթեր պետական գույքի կառավարման վարչություն-ով: 

4. Նախագծի մշակման գործընթացում ներգրավված ինստիտուտները և անձիք  
Նախագծի մշակվել է ՀՀ ՏԿՆ միգրացիոն պետական ծառայության կողմից` Հատուկ կացարան ՊՈԱԿ-ի ներգրավմամբ: 

5. Ակնկալվող արդյունքը


Որոշման ընդունման դեպքում հնարավորություն կընձեռվի վերոնշյալ գույքն անժամկետ ու անհատույց օգտագործման իրավունքով ամրացնել «Հատուկ կացարան» պետական ոչ առևտրային կազմակերպությանը՝ դրանց նպատակային նշանակությանը համապատասխան օգտագործման պայմանով՝ Հայաստանի Հանրապետության պետական գույքի կառավարման նախարարու-թյան հետ կնքվելիք պայմանագրի հիման վրա:

ՀՀ ՏԿՆ միգրացիոն պետական ծառայության պետ 

Գագիկ Եգանյան
ՏԵՂԵԿԱՆՔ
ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԱՊՐԻԼԻ 3-Ի N 407-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ԸՆԴՈՒՆՄԱՆ  ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
ՀՀ կառավարության որոշման ընդունման կապակցությամբ այլ իրավական ակտերում փոփոխություն կատարելու անհրաժեշտություն չկա:

ՏԵՂԵԿԱՆՔ
ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԱՊՐԻԼԻ 3-Ի N 407-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի պահանջվում:

ՀՀ ՏԿՆ միգրացիոն պետական ծառայության պետ 

Գագիկ Եգանյան
